
ABSTRACT 

In this article, the authors analyze gender-related individual changes in the indicators of 

height, body weight and chest circumference in children from 7 to 12 years of age in the 

conditions of the city of Fergana, periods of formation of sexual dimorphism and periods of the 

most intensive growth of anthropometric indicators in children. 

ANNOTATSIYA 

Mazkur maqolada mualliflar tomonidan, Farg‘ona shahri sharoitida yashovchi 7 yoshdan 12 

yoshgacha bo‘lgan bolalarda bo‘y, tana vazni va ko‘krak qafasi aylanasi ko‘rsatkichlarining 

yoshga va jinsga bog‘liq individual o‘zgarishlari, jinsiy dimorfizmning shakllanish davrlari 

hamda bolalarda antropometrik ko‘rsatkichlarning eng intensiv o‘sish davrlari haqida fikr 

yuritiladi. 

 

Kalit so‘zlar: Antropometriya, bo‘y o‘lchami, tana vazni, ko‘krak qafasi aylanasi, ko‘rsatgich, 

yosh-jins guruhlari, intensiv. 

 

KIRISH 

Hozirgi kunda dunyo miqiyosida global muammolardan biri bo‘lgan bolalar jamoasining 

salomatlik holatini himoyalash va mustahkamlash, ularning jismoniy va aqliy jihatdan etuk 

komil inson bo‘lib shakllanishini ta’minlash har bir jamiyatning asosiy vazifalaridan biriga 

aylanmoqda [1,4,5,6]. 

Yangi O‘zbekistonda bolalar davlatning eng asosiy va muhim bo‘g‘ini hisoblanib, jamiyatning 

mehnat, reproduktiv va intelektual bo‘lagi hisoblanadi. 

Jismoniy rivojlanish organizmda sodir bo‘ladigan chuqur jarayonlarni aks ettiradi va genetik 

(endogen) hamda atrof-muhit (ekzogen) omillarga bo‘liq holda shakllanadi [9,10,11]. 

Bugungi kunda bolalar salomatligini saqlash ilk bolalik davridan kompleks yondashuvni talab 

qiladigan dolzarb muammodir. Rossiya Federatsiyasida bolalarning salomatlik holati qoniqarli 

emas. Kam harakatlilik, harakatsiz turmush tarzi, noto‘g‘ri ovqatlanish, televizor va video 

o‘yinlarga diqqatni kuchaytirish, yoshga mos kelmaydigan jismoniy, psixo-emotsional, 

psixosomatik yuklamalar yosh organizmning o‘sishi va rivojlanishiga bevosita ta’sir qiladi . 

ADABIYOTLAR TAHLILI VA METODOLOGIYA. Mazkur tadqiqot mavzuga doir ilmiy maqola 

hamda adabiyotlar tahlili hamda statistik usullardan foydalangan holda olib borildi. 

Jismoniy rivojlanish bolalar va o‘smirlar salomatligining etakchi mezonlaridan biridir. Bu 

nafaqat o‘sish jarayonlarining intensivligi, balki balog‘atga etishish, bola tanasining 

moslashuvchan zaxiralari, endokrin, asab tizimlari, metabolizm va energiya faoliyati bilan 

chambarchas bog‘liq [2,3,7,8]. 

Tadqiqotda Farg‘ona shahrida yashovchi 7-12 yoshdagi bolalarning jismoniy rivojlanishi 

oʻrganildi. Tadqiqotda 7-12 yoshdagi bolalar organizmning antropometrik ko‘rsatkichlarida 

yoshga va jinsga bog‘liq individual, shuningdek, sifat jihatidan sezilarli o‘zgarishlar turli yosh 

davrlarida o‘rganildi. Oʻrganilayotgan yosh davrlarida bo‘y uzunligi, tana vazni hamda ko‘krak 

qafasi o‘lchamlari oʻgʻil va qiz bolalarda qiyosiy jihatdan tahlil qilindi. 

Farg‘ona viloyati Farg‘ona shahrida yashovchi 5-umumta’lim maktabi 7-12 yoshli bolalarda 

bo‘y, vazn va ko‘krak qafasining antropometrik ko‘rsatkichlari o‘rganildi. Barcha guruhlar yosh 

va jins guruhlariga bo‘lingan. Har bir yosh guruhida 7 yoshdan 12 yoshgacha bo‘lgan 

o‘quvchilar 360 dan ortiq o‘g‘il-qizlardan iborat bo‘ldi. 

Tadqiqot natijalari ushbu yoshdagi bolalarda bo‘y ko‘rsatkichlarining pastroq vazn 

ko‘rsatkichlari bilan birgalikda ustunligini ko‘rsatadi. O‘g‘il bolalarda bo‘y o‘sishi qizlarga 

qaraganda kuchliroqdir. O‘g‘il bolalarda vazn ortishi teng ravishda sodir bo‘ladi, qizlarda vazn 

ko‘rsatkichlarining o‘sishi 9 va 11 yoshda qayd etilgan. 

NATIJALAR. Farg‘ona shahrida yashovchi 7 yoshli o‘g‘il bola o‘quvchilarning bo‘y o‘lchamlari 

ko‘rsatgichlari 119,8±0,6 sm.ni, qiz bolalarda 119,9±0,8 sm.ni, tana vazni ko‘rsatgichlari o‘g‘il 

bolalarda 20,3±0,4 kg.ni, qizlarda 19,9±0,8 kg.ni, ko‘krak qafasi aylanasi ko‘rsatgichlari o‘g‘il 

bolalarda 60,9±2,0 sm.ni, qizlarda 60,1±1,0 sm.ni, 8 yoshli o‘g‘il bola o‘quvchilarning bo‘y 

o‘lchamlari ko‘rsatgichlari 129,8±0,9 sm.ni, qiz bolalarda 131,9±0,7 sm.ni, tana vazni 

ko‘rsatgichlari o‘g‘il bolalarda 28,4±1,1 kg.ni, qizlarda 28,7±0,8 kg.ni, ko‘krak qafasi aylanasi 

ko‘rsatgichlari o‘g‘il bolalarda 65,3±0,9 sm.ni, qizlarda 64,6±2,4 sm.ni,       9 yoshli o‘g‘il bola 

o‘quvchilarning bo‘y o‘lchamlari ko‘rsatgichlari 133,9±1,5 sm.ni, qiz bolalarda 138,6±0,8 sm.ni, 

tana vazni ko‘rsatgichlari o‘g‘il bolalarda 35,5±1,5 kg.ni, qizlarda 32,4±1,0 kg.ni, ko‘krak qafasi 

aylanasi ko‘rsatgichlari o‘g‘il bolalarda 63,7±0,7 sm.ni, qizlarda 66,8±1,0 sm.ni, 10 yoshli o‘g‘il 

bola o‘quvchilarning bo‘y o‘lchamlari ko‘rsatgichlari 141,4±1,3 sm.ni, qiz bolalarda 142,9±0,8 

sm.ni, tana vazni ko‘rsatgichlari o‘g‘il bolalarda 35,6±1,9 kg.ni, qizlarda 39,7±1,5 kg.ni, ko‘krak 

qafasi aylanasi ko‘rsatgichlari o‘g‘il bolalarda 64,4±0,5 sm.ni, qizlarda 71,0±1,2 sm.ni, 11 yoshli 

o‘g‘il bola o‘quvchilarning bo‘y o‘lchamlari ko‘rsatgichlari 143,7±0,8 sm.ni, qiz bolalarda 

148,9±0,8 sm.ni, tana vazni ko‘rsatgichlari o‘g‘il bolalarda 35,5±0,9 kg.ni, qizlarda 31,6±0,8 

kg.ni, ko‘krak qafasi aylanasi ko‘rsatgichlari o‘g‘il bolalarda 69,4±0,8 sm.ni, qizlarda 69,2±0,8 

sm.ni, 12 yoshli o‘g‘il bola o‘quvchilarda esa bo‘y o‘lchamlari ko‘rsatgichlari 147,3±1,5 sm.ni, qiz 

bolalarda 151,4±1,4 sm.ni, tana vazni ko‘rsatgichlari o‘g‘il bolalarda 37,4±1,1 kg.ni, qizlarda 

34,6±0,4 kg.ni, ko‘krak qafasi aylanasi ko‘rsatgichlari o‘g‘il bolalarda 70,4±0,4 sm.ni, qizlarda 

73,6±0,6 sm.ni tashkil etdi. 

 

Farg‘ona shahrida yashovchi 7-12 yoshli o‘g‘il va qizlarning bo‘y, vazn va ko‘krak qafasi 

aylanasi o‘lchamlarining o‘rtacha qiyosiy tahlili 

Yoshi 

 

O‘g‘il Qiz 

Bo‘yi (sm.) 
Vazni 

(kg.) 

Ko‘krak 

qafasi 

aylanasi 

(sm.) 

Bo‘yi (sm.) 
Vazni 

(kg.) 

Ko‘krak 

qafasi 

aylanasi 

(sm.) 

7 yosh 119,8±0,6 20,3±0,4 60,9±2,0 119,9±0,8 19,9±0,3 60,1±1,0 

8 yosh 129,8±0,9 28,4±1,1 65,3±0,9 131,9±0,7 28,7±0,8 64,6±2,4 

9 yosh 133,9±1,5 35,5±1,0 63,7±0,7 138,6±0,8 32,4±1,0 66,8±1,0 

10 yosh 141,4±1,3 35,6±1,9 64,4±0,5 142,9±1,2 39,7±1,5 71,0±1,2 

11 yosh 143,7±0,8 35,5±0,9 69,4±0,8 148,9±0,8 31,6±0,8 69,2±0,8 

12 yosh 147,3±1,5 37,4±1,1 70,4±0,4 151,4±1,4 34,6±0,4 73,6±0,6 

 

 
Farg‘ona shahrida yashovchi 7-12 yoshli o‘g‘il va qizlarning bo‘y, vazn va ko‘krak qafasi 

aylanasi o‘lchamlarining o‘rtacha qiyosiy tahlili 

 

MUHOKAMA. Farg‘ona shahrida yashovchi 7-12 yoshli o‘g‘il bola o‘quvchilarning bo‘y, vazn 

hamda ko‘krak qafasi o‘lchamlari ko‘rsatgichlari tahlili shuni ko‘rsatdiki, 7 yoshli o‘g‘il 

bolalarda bo‘y o‘lchamlari, qizlarga nisbatan o‘rtacha 0,1 sm.ga, tana vazni ko‘rsatgichlari o‘g‘il 

bolalarda qizlarga nisbatan 1,2 kg.ga, ko‘krak qafasi aylanasi ko‘rsatgichlari o‘g‘il bolalarda, 

qizlarga nisbatan 0,8 sm.ga ortiqligi aniqlandi. O‘rganilayotgan  8 yoshli o‘g‘il bolalarda bo‘y 

o‘lchamlari ko‘rsatgichlari qiz bolalarga nisbatan kamayib o‘rtacha farq 2,1 sm.ni, tana vazni 

ko‘rsatgichlari ham shunga mos ravishda 0,3 kg.ga, ko‘krak qafasi aylanasi ko‘rsatgichlari esa 

o‘g‘il bolalarda 0,7 sm.ga ortiqligi ma’lum bo‘ldi. 9 yoshli o‘g‘il bola o‘quvchilarning bo‘y 

o‘lchamlari ko‘rsatgichlari 4,7 sm.ga kamayganligi, tana vazni esa 3,1 kg.ga ortganligi, ko‘krak 

qafasi aylanasi ko‘rsatgichlari esa o‘g‘il bolalarda qizlarga nisbatan 3,1 sm.ni kamligi kuzatildi. 

10 yoshli qizlarning bo‘yi o‘g‘il bolalarga nisbatan 1,5 sm.ga ortiqligi, tana vazni ko‘rsatgichlari 

esa mos ravishda qizlarda 4,1 kg.ga ortiqligi, ko‘krak qafasi aylanasi ko‘rsatgichlari ham o‘g‘il 

bolalarda 5,6 sm.ga pastligi aniqlandi. 11 yoshli o‘g‘il bola o‘quvchilarda bo‘y o‘lchamlari 

ko‘rsatgichlari qizlarga nisbatan 5,2 sm.ga kamligi, tana vazni ko‘rsatgichlari esa o‘g‘il 

bolalarda 3,9 kg.ga ortiqligi, ko‘krak qafasi aylanasi ko‘rsatgichlari deyarli bir xilligi 0,2 sm.ga 

farq qilishi kuzatildi. 12 yoshli o‘g‘il bolalarda esa bo‘y o‘lchamlari ko‘rsatgichlari kamayib 4,1 

sm.ni, tana vazni qizlarga nisbatan 2,8 kg.ga ortiqligi, ko‘krak qafasi aylanasi ko‘rsatgichlari 

esa o‘g‘il bolalarda kamayib, bu farq qizlarda 3,2 sm.ga ortiqligi aniqlandi. 

 

XULOSA 

Xulosa o‘rnida shuni ta’kidlash lozimki, Farg‘ona shahri sharoitida yashovchi 7 yoshdan 12 

yoshgacha bo‘lgan bolalarda tana a’zolarining antropometrik ko‘rsatkichlarining yoshga va 

jinsga bog‘liq individual farqlari mavjudligi aniqlandi. 7 va 8 yoshda o‘quvchilarning bo‘y, vazn 

va ko‘krak qafasi o‘lchamlari ko‘rsatgichlarida unchalik katta farq sezilmasada, 9, 10, 11 va 12 

yosh guruhlarida qiz bolalarda, o‘sish sur’atlarini, o‘g‘il bolalarga nisbatan tezlashuvi yoki 

yuqorida aniqlangan o‘lchamlar kattaliklarini ortishi kuzatildi, bunday tafovutlarning yuzaga 

kelishida, qiz bola organizmidagi yoshga va jinsga bog‘liq holda yuzaga keladigan 

morfofunktsional o‘zgarishlar ta’siri ostida yuzaga kelishi mumkin degan xulosalar kelib 

chiqadi. 

